
ՈՍՏԻԿԱՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՕՐԵՆՔԻ ԵՎ ՀԱՐԱԿԻՑ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՆԵՐԻ

	1․ ՀՀ շրջակա միջավայրի նախարարություն
	16․10․2025թ․

	
	1/04.6/11818-2025

	Առաջարկություններ և դիտողություններ չունի։
	Ընդունվել է ի գիտություն։

	2․ ՀՀ տարածքային կառավարման և ենթակառուցվածքների նախարարություն
	16․10․2025թ․

	
	ԴԽ//35657-2025

	Առաջարկություններ և դիտողություններ չունի։
	Ընդունվել է ի գիտություն։

	3․ ՀՀ բարձր տեխնոլոգիական արդյունաբերության նախարարություն
	17․10․2025թ․

	
	01/17․1/8734-2025

	Առաջարկություններ և դիտողություններ չունի։
	Ընդունվել է ի գիտություն։

	4․ ՀՀ ազգային անվտանգության ծառայություն
	17․10․2025թ․

	
	11/1323

	Առաջարկություններ և դիտողություններ չունի։
	Ընդունվել է ի գիտություն։

	5․ ՀՀ հակակոռուպցիոն կոմիտե
	17․10․2025թ․

	
	Ե/9489-2025

	Առաջարկություններ և դիտողություններ չունի։
	Ընդունվել է ի գիտություն։

	6․ ՀՀ պետական եկամուտների կոմիտե
	17․10․2025թ․

	
	01/3-4/63536-2025

	Առաջարկություններ և դիտողություններ չունի։
	Ընդունվել է ի գիտություն։

	7․ ՀՀ պաշտպանության նախարարություն
	17․10․2025թ․

	
	ՊՆ/01/12199-2025

	Առաջարկություններ և դիտողություններ չունի։
	Ընդունվել է ի գիտություն։

	8․ ՀՀ քննչական կոմիտե
	16․10․2025թ․

	
	01/22/367704-2025

	Առաջարկություններ և դիտողություններ չունի։
	Ընդունվել է ի գիտություն։

	9․ ՀՀ վարչապետի աշխատակազմի քաղաքացիական ծառայության գրասենյակ
	17․10․2025թ․

	
	42/43.6/33884-2025

	«Ոստիկանության մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) և հարակից օրենքների նախագծերի փաթեթի (այսուհետ՝ Փաթեթ) վերաբերյալ Վարչապետի աշխատակազմի քաղաքացիական ծառայության գրասենյակը հայտնում է հետևյալը․
1․ Նախագծի 1-ին հոդվածով առաջարկվում է «Ոստիկանության մասին» օրենքում կատարել լրացում, որի համաձայն՝ Ներքին գործերի նախարարության կազմում գրասենյակի կարգավիճակով ստեղծվում է օպերատիվ կառավարման կենտրոնը (այսուհետ՝ Գրասենյակ)։ Նշված հոդվածի համաձայն՝ Գրասենյակն իրականացնելու է հեռախոսազանգերի, այլ տեխնիկական միջոցներով ստացված տեղեկատվության ընդունում, դասակարգում, համապատասխան խորհրդատվության տրամադրում, ստացված տեղեկատվության փոխանցում ըստ ենթակայության և դրանից բխող հետագա այլ գործառույթներ։
Առաջարկվող կարգավորումը վերլուծելիս հարկ ենք համարում այն համադրել «Կառավարչական իրավահարաբերությունների կարգավորման մասին» օրենքի 8-րդ հոդվածի 1-ին մասի դրույթների հետ։ Նշված հոդվածը սահմանում է, որ Գրասենյակը օրենքով սահմանված դեպքերում և կարգով իրականացնում է պետական կառավարման և (կամ) պետական քաղաքականության առանձին բնագավառի գործառույթներ (այդ թվում՝ վերահսկողական, պետական ծառայությունների մատուցման) կամ ընդունում է արտաքին ներգործության ակտեր, ունի ինքնուրույն, հստակ ձևակերպված սպառիչ խնդիրներ և նպատակներ, պատասխանատու է այդ խնդիրների իրականացման համար։
Այս դրույթից բխում է, որ Գրասենյակի իրավական կառուցվածքը ենթադրում է ինքնուրույն վարչական միավոր, որը պետք է ունենա հստակ իրավական կարգավիճակ, սահմանված խնդիրների շրջանակ, գործառույթների իրականացում ոչ միայն օժանդակ կամ տեխնիկական, այլ հիմնական քաղաքական կամ վարչական բնույթի, ինչպես նաև որոշումներ ընդունելու իրավասություն (օրինակ՝ արտաքին ներգործության ակտերի տեսքով)։ Մինչդեռ Նախագծում սահմանվող Գրասենյակի գործառույթներն իրենց բնույթով առավել օժանդակ, տեղեկատվական կամ փոխանցող բնույթի են և չեն պարունակում ինքնուրույն կառավարչական լիազորությունների հատկանիշներ։ Այս իրավիճակում կարելի է եզրակացնել, որ առաջարկվող Գրասենյակի կազմակերպաիրավական կարգավիճակը չի համապատասխանում «Կառավարչական իրավահարաբերությունների մասին» օրենքի պահանջներին։ 
Հետևաբար, Նախագծով նախատեսվող Գրասենյակի գործառույթները, թեև կարող են ունենալ կարևոր օպերատիվ նշանակություն, սակայն իրավական առումով չեն համապատասխանում այն պահանջներին, որոնք սահմանված են վարչական մարմին հանդիսացող գրասենյակների համար։
	Ընդունվել է։


	2․ Նախագծի 1-ին հոդվածի համաձայն՝ Գրասենյակի ղեկավարին պաշտոնի նշանակում և ազատում է լիազոր մարմնի ղեկավարը (տվյալ պարագայում՝ Ներքին գործերի նախարարը)։ Առաջարկվող կարգավորման մեկնաբանությունից պարզ և հստակ չէ գրասենյակի ղեկավարի պաշտոնը՝ հանրային ծառայության շրջանակներում։
Հարկ է նկատել, որ Նախագծի վերաբերյալ Վարչապետի աշխատակազմի քաղաքացիական ծառայության գրասենյակի կողմից ներկայացված  դիտարկումների 1-ին և 2-րդ կետերը վերաբերելի են նաև «Փրկարար ծառայության մասին» օրենքում լրացում կատարելու մասին» օրենքի նախագծին։
	Ընդունվել է։
Նշված դրույթը հանվել է նախագծից։ Միաժամանակ պետք է նշել, որ «Հանրային ծառայության մասին» օրենքի 6-րդ հոդվածի 4-րդ մասում հստակ թվարկված են  պետական վարչական պաշտոնները, որոնց շարքում, որպես վարչական պաշտոն, նշված է վարչապետի աշխատակազմի գրասենյակի ղեկավարի պաշտոնը։ Մինչդեռ, այլ գրասենյակների ղեկավարների պաշտոնները նշված հոդվածում չեն նշվում։ Դա նշանակում է, որ ձևավորվող գրասենյակի ղեկավարի պաշտոնը կդիտարկվի օրենսդրությամբ նախատեսված ընդհանուր կարգավորումների համատեքստում։

	           Միաժամանակ հայտնում ենք, որ Փաթեթին կից ներկայացված հիմնավորման (այսուհետ՝ Հիմնավորում) համաձայն՝ նախագծերով նախատեսվում է Հայաստանի Հանրապետության ներքին գործերի նախարարության  կազմում գրասենյակի կարգավիճակով օպերատիվ կառավարման կենտրոնի (այսուհետև՝ ՕԿԿ) և Փրկարար ծառայության ճգնաժամային կառավարման ազգային կենտրոնի (ՓԾ ՃԿԱԿ) միավորման գործընթաց, որի արդյունքում կստեղծվի միասնական զանգերի կենտրոն։ Սակայն Փաթեթով առաջարկվող կարգավորումների վերլուծությունից պարզ է դառնում, որ նախատեսվում է Ներքին գործերի կազմում ստեղծել Գրասենյակ՝ ընդ որում վերջինիս ստեղծումը սահմանելով երկու տարբեր օրենքներով։ 
        Այս կապակցությամբ հարկ ենք համարում անդրադառնալ «Կառավարչական իրավահարաբերությունների կարգավորման մասին» օրենքի 21-րդ հոդվածի 1-ին մասին, որի համաձայն՝ պետական մարմնի կառուցվածքային փոփոխությունն իրականացվում է կառուցվածքային ստորաբաժանումների ստեղծման, միաձուլման, միացման, առանձնացման, բաժանման, վերակազմավորման կամ կառուցվածքային ստորաբաժանման գործունեության դադարեցման եղանակներով:
	Ընդունվել է։


	      3․ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծով (այսուհետ՝ Նախագիծ)   նախատեսվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ նաև Օրենք) 32-րդ հոդվածը լրացնել հետևյալ բովանդակությամբ 2․5-րդ մասով․ « «2․5․ Լիազոր մարմնի օպերատիվ կառավարման կենտրոնի քաղաքացիական ծառայության պաշտոնների անվանացանկի հաստատման օրվանից հետո՝ վեց ամսվա ընթացքում, այդ պաշտոններում ներքին գործերի նախարարության ոստիկանության ծառայողներին, փրկարար ծառայողներին նշանակելու դեպքում պահպանվում է այդ ծառայողների աշխատավարձը (հիմնական աշխատավարձը, հավելումները, լրավճարները), եթե այն բարձր է տվյալ պաշտոնի համար սահմանված հիմնական աշխատավարձից։ Տվյալ ծառայողի հիմնական աշխատավարձի չափը որոշվում է բազային աշխատավարձի և սույն օրենքի 9-րդ հավելվածով սահմանված՝ այդ պաշտոնի ենթախմբի սանդղակում նրա համապատասխանաբար ոստիկանության ծառայության, փրկարար ծառայության ստաժին համապատասխանող մակարդակի գործակցի արտադրյալով։ Սույն մասով սահմանված աշխատավարձի (հիմնական աշխատավարձը, հավելումները, լրավճարները) պահպանվող չափի և սույն օրենքով սահմանված կարգով որոշվող հիմնական աշխատավարձի չափի միջև տարբերությունը պաշտոնի նշանակված՝ «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունք ձեռք չբերած ծառայողների համար հաշվարկվում է մինչև այն պահը, երբ տվյալ պետական ծառայողին օրենքով սահմանված կարգով կվճարվի երկարամյա ծառայության զինվորական կենսաթոշակ, սակայն ոչ ավելի, քանի պաշտոնի նշանակման պահից 5 տարին, կամ տվյալ պետական ծառայողի՝ սույն օրենքով սահմանված կարգով որոշվող հիմնական աշխատավարձի չափը կգերազանցի աշխատավարձի պահպանված չափը, որն այդ պահին համարվում է նրա աշխատավարձը։ Երկարամյա ծառայության զինվորական կենսաթոշակ ստանալու պահից տվյալ ծառայողի աշխատավարձի հաշվարկն իրականացվում է տվյալ պաշտոնի համար օրենքով սահմանված կարգով։ Նախկինում հաշվարկվող հավելումները և լրավճարներն այլևս չեն հաշվարկվում։»։
       Առաջարկվող լրացման կապակցությամբ հարկ է նշել, որ Նախագծով առաջարկվող լրացումները եզրութաբանության առումով չեն համապատասխանում «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով կիրառվող եզրույթներին, մասնավորապես նախագծում կիրավում է «որն այդ պահին համարվում է նրա աշխատավարձը» մինչդեռ պետք է շարադրվեր հետևյալ կերպ «որն այդ պահին համարվում է նրա հիմնական աշխատավարձը»՝ կիրառելով  «հիմնական աշխատավարձ» եզրույթը։ Մյուս կողմից «Լիազոր մարմնի օպերատիվ կառավարման կենտրոնի» բառերի փոխարեն պետք է նախատեսվեր «Ներքին գործերի նախարարության օպերատիվ կառավարման կենտրոնի» բառերը՝ հաշվի առնելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի այլ հոդվածներում, մասնավորապես 32-րդ հոդվածի 2․3-րդ մասում կիրաված ձևակերպումները։
	Միևնույն ժամանակ, հարկ է նկատել նաև, որ Ազգային ժողովի կողմից երկրորդ ընթերցմամբ ընդունված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» օրենքով (Կ-11333-04.08.2025-ՊԱ-011/0) Օրենքի 32-րդ հոդվածը լրացվել է 2․4-րդ մասով, որով համանման կարգավորում է նախատեսվել Ներքին գործերի նախարարության հանցանքների եւ վարչական իրավախախտումների ոլորտում պետական վիճակագրություն ձևավորելու գործառույթ իրականացնող կառուցվածքային ստորաբաժանման քաղաքացիական ծառայության պաշտոնների նշանակվելու դեպքերի համար, ուստի առաջարկում ենք Օրենքը անհարկի չծանրաբեռնելու նպատակով Նախագիծը հանել փաթեթից, իսկ Նախագծով օպերատիվ կառավարման կենտրոնի համար առաջարկվող կարգավորումը սահմանված կարգով նախատեսել Ազգային ժողովի կողմից երկրորդ ընթերցմամբ ընդունված վերոնշյալ օրենքում։
Ամփոփելով վերոգրյալը՝ հայտնում ենք, որ Փաթեթը և Հիմնավորումն ունեն վերանայման և լրամշակման անհրաժեշտություն։
	Մասամբ է ընդունվել։
Կատարվել են եզրութաբանական շտկումներ։
Ինչ վերաբերում է քննարկվող նախագիծը փաթեթից հանելու և առաջարկվող կարգավորումը Ազգային ժողովի կողմից երկրորդ ընթերցմամբ ընդունված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» (Կ-11333-04.08.2025-ՊԱ-011/0) օրենքում նախատեսելու առաջարկությանը, հայտնում ենք, որ հիշյալ օրենքը վերաբերում է Ներքին գործերի նախարարության հանցանքների եւ վարչական իրավախախտումների ոլորտում պետական վիճակագրություն ձեւավորելու գործառույթ իրականացնող կառուցվածքային ստորաբաժանման ձևավորմանը և վկայակոչված դրույթի գործողության ժամկետ է սահմանված տվյալ կառուցվածքային ստորաբաժանման քաղաքացիական ծառայության պաշտոնների անվանացանկի հաստատման օրվանից հետո՝ վեց ամիսը։ 
Հարկ է նկատել, որ ՀՀ Ազգային ժողովի կողմից ընդունված և քննարկվող նախագծերի փաթեթի ընդունման ժամկետները համատեղելի չեն։ Ուստի, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծով, ելնելով ողջամիտ ժամկետների սահմանման անհրաժեշտությունից, սահմանվել է Ներքին գործերի նախարարության օպերատիվ կառավարման գրասենյակի քաղաքացիական ծառայության պաշտոնների անվանացանկի հաստատման օրվանից հետո՝ վեց ամիսը։

	10․ ՀՀ աշխատանքի և սոցիալական հարցերի նախարարություն
	20․10․2025թ․

	
	ԱԹ/ԳԽ-2/29657-2025

	Առաջարկություններ և դիտողություններ չունի։
	Ընդունվել է ի գիտություն։

	11․ ՀՀ գլխավոր դատախազություն
	20․10․2025թ․

	
	04//23565-2025

	Առաջարկություններ և դիտողություններ չունի։
	Ընդունվել է ի գիտություն։

	12․ ՀՀ արդարադատության նախարարություն
	20․10․2025թ․

	
	/27.0.1/47032-2025

	««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին»  օրենքի նախագծի (այսուհետ՝ Նախագիծ 1) 1-ին հոդվածով լրացվող Օրենքի 32-րդ հոդվածի 2․5-րդ մասով սահմանվում է, որ սույն մասով սահմանված աշխատավարձի (հիմնական աշխատավարձը, հավելումները, լրավճարները) պահպանվող չափի և սույն օրենքով սահմանված կարգով որոշվող հիմնական աշխատավարձի չափի միջև տարբերությունը պաշտոնի նշանակված՝ «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունք ձեռք չբերած ծառայողների համար հաշվարկվում է մինչև այն պահը, երբ տվյալ պետական ծառայողին օրենքով սահմանված կարգով կվճարվի երկարամյա ծառայության զինվորական կենսաթոշակ, սակայն ոչ ավելի, քանի պաշտոնի նշանակման պահից 5 տարին։
Այս կապակցությամբ հարկ է նշել, որ  «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածի 2․3-րդ մասի համաձայն՝ Ներքին գործերի նախարարության քաղաքացիական ծառայության պաշտոնների անվանացանկի հաստատման օրվանից հետո՝ վեց ամսվա ընթացքում, ներքին գործերի նախարարության քաղաքացիական ծառայության պաշտոններում ոստիկանության ծառայողներին, փրկարար ծառայողներին նշանակելու դեպքում այդ ծառայողները պահպանում են իրենց աշխատավարձը (հիմնական աշխատավարձը, հավելումները, լրավճարները), եթե այն բարձր է քաղաքացիական ծառայության տվյալ պաշտոնի համար սահմանված աշխատավարձից:
Հաշվի առնելով այն հանգամանքը, որ նոր ստեղծվող Օպերատիվ կառավարման կենտրոնը հանդիսանալու է Ներքին գործերի նախարարության կառուցվածքում գործող գրասենյակ, ապա Նախագիծ 1-ով տրվող սահմանափակումը կենտրոնի աշխատակիցների համար սահմանված աշխատավարձի պահպանվող չափի և Նախագծով սահմանված կարգով որոշվող հիմնական աշխատավարձի չափի միջև տարբերության վճարումը մինչև երկարամյա ծառայության զինվորական կենսաթոշակ ստանալը հիմնավորված չէ, ինչպես նաև խնդրահարույց է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 19-րդ հոդվածի 7-րդ մասի կարգավորումների շրջանակներում, որոնց համաձայն սահմանված վարձատրության պահպանվող չափի և սույն օրենքով սահմանված կարգով որոշվող հիմնական աշխատավարձի չափի միջև տարբերությունը հաշվարկվում է մինչև այն պահը, երբ տվյալ պետական ծառայողի՝ սույն օրենքով սահմանված կարգով որոշվող հիմնական աշխատավարձի չափը կգերազանցի վարձատրության պահպանված չափը, որն այդ պահին համարվում է նրա հիմնական աշխատավարձը:
Ուստի, հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 8-րդ մասը, ըստ որի նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները, Նախագիծ 1-ի ներկայացված կարգավորումներն առաջարկում ենք վերանայել։
	Չի ընդունվել։
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին»  օրենքի նախագծով «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունք ձեռք չբերած ծառայողների համար նախատեսվում են «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 19-րդ հոդվածի 7-րդ մասի կարգավորումներից տարբերվող, բայց ոչ հակասող իրավակարգավորումներ։ 
Այսպես, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 19-րդ հոդվածի 7-րդ մասը նախատեսում է կարգավորումներ համապատասխան մարմնի վերակազմակերպման կամ կառուցվածքային փոփոխության արդյունքում զինվորական, քրեակատարողական, պրոբացիայի կամ փրկարարական ծառայության ծառայողին օրենքով սահմանված կարգով քաղաքացիական ծառայության պաշտոնի նշանակվող անձանց համար, սակայն վկայակոչված նորմը անրադարձ չի կատարում «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունք ձեռք չբերած ծառայողներին։ Ուստի կարելի է եզրահանգել, որ նախագծով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 19-րդ հոդվածի 7-րդ մասի շահառուների շարքում առանձնացվում են «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունք ձեռք չբերած ծառայողները, և նրանց համար նախատեսվում են լրացուցիչ կարգավորումներ ինչպես աշխատավարձի պահպանման, այնպես էլ՝ երկարամյա ծառայության զինվորական կենսաթոշակի անցնելու ժամկետի հաշվարկման վերաբերյալ։
Միաժամանակ, նախագծով առաջարկվող կարգավորումների նպատակը քաղաքացիական ծառայության գրավչության բարձրացումը, սոցիալական արդարության և աշխատողների սոցիալական ապահովումն է, ինչի հաշվառմամբ նախատեսվում է  «Պետական կենսաթոշակների մասին» օրենքով սահմանված երկարամյա ծառայության զինվորական կենսաթոշակ ստանալու իրավունք ձեռք չբերած անձանց համար այդ իրավունքի ձեռքբերման մեխանիզմներ։ Ուստի, դրանով պայմանավորված, նախագծով նախատեսվում են տվյալ անձանց համար նախատեսված կարգավորումներ։

	Ինչպես նաև Նախագծի 1-ին հոդվածով նոր լրացվող 2․5-րդ մասով սահմանվում է, որ երկարամյա ծառայության զինվորական կենսաթոշակ ստանալու պահից տվյալ ծառայողի աշխատավարձի հաշվարկն իրականացվում է տվյալ պաշտոնի համար օրենքով սահմանված կարգով։ Նախկինում հաշվարկվող հավելումները և լրավճարներն այլևս չեն հաշվարկվում։
Այս կապակցությամբ հայտնում ենք, որ աշխատավարձի վերանայումն երկարամյա ծառայության զինվորական կենսաթոշակ ստանալու հանգամանքով պայմանավորելու վերաբերյալ Նախագծին կից ներկայացված հիմնավորվման մեջ անդրադարձ կատարված չէ և խնդրահարույց է պետական պաշտոն և պետական ծառայության պաշտոն զբաղեցնող անձանց վարձատրության հիմնական սկզբունքների տեսանկյունից։
	Չի ընդունվել։

Հարկ է նշել, որ նշված կարգավորման նպատակը սոցիալական երաշխիքների ապահովումն է, այն ծառայողների համար, ովքեր հաստիքների կիճատման հետևանով նշանակվելու են քաղաքացիական ծառայության պաշտոններում։ Այս համատեքստում պետք է նկատել, որ աշխատավարձի մսհտական պահպանումը վերաբերում է 20 և ավել տարի ծառայության ստաժ ունեցող ծառայողներին։ Հաշվի առնելով նշված իրավահարաբերության սուբյեկտների իրավական կարգավիճակի տարբերությունները և նշված նորմի նպատակը, կարծում ենք նշված կարգավորումը չի հակասում վարձատրության հիմնական սկզբունքներին։ Ավելին նախագծով առաջարկվող մոտեցումը արդեն իսկ նախատեսված է հհ օրենսդրությամբ։

	Նախագիծ 1-ով լրացվող նոր 2․5-րդ մասի համարակալումն անհրաժեշտ է վերանայել։
Նկատի ունենալով «Ոստիկանության մասին» օրենքում լրացում կատարելու մասին» օրենքի  և ««Փրկարար ծառայության մասին» օրենքում լրացում կատարելու մասին»  օրենքի նախագծերով նախատեսվող կարգավորումները՝ առաջարկում ենք նախատեսել անցումային դրույթները օրենքներից բխող իրավական ակտերի ընդունման ժամկետների վերաբերյալ՝ հիմք ընդունելով «Նորմատիվ իրավական ակտերի մասին» օրենքի 13-րդ հոդվածի պահանջները։
	Չի ընդունվել։
Հարկ է նկատի ունենալ, որ ՀՀ Ազգային ժողովի կողմից 2025 թվականի հոկտեմբերի 2-ին ընդունվել է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում փոփոխություններ և լրացումներ կատարելու մասին» օրենքը, որի 5-րդ հոդվածով 32-րդ հոդվածը լրացնել 2.4-րդ մասով։ Ուստի, «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծի 1-ին հոդվախով լրացվող 2․5-րդ կետի համարակալումը վերանայելու անհրաժեշտությունը բացակայում է։
Միաժամանակ, նախագծերի փաթեթով ուղղակիորեն նախատեսված չէ նորմատիվ իրական ակտերի ընդունում։ Ուստի անհրաժեշտ չէ նախատեսել նորմատիվ իրավական ակտերի ընդունման ժամկետներ։



	13․ ՀՀ ֆինանսների նախարարություն
	21․10․2025թ․

	Ի պատասխան ՀՀ փոխվարչապետի սույն թվականի հոկտեմբերի 16-ի N 05/02.31/33538-2025 հանձնարարականի՝ ՀՀ ֆինանսների նախարարությունն ուսումնասիրել է «Ոստիկանության մասին» օրենքում լրացում կատարելու մասին» ՀՀ օրենքի (այսուհետ՝ Նախագիծ 1), «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» ՀՀ օրենքի (այսուհետ՝ Նախագիծ 2) և ««Փրկարար ծառայության մասին» օրենքում լրացում կատարելու մասին» ՀՀ օրենքի (այսուհետ՝ Նախագիծ 3) նախագծերը և հայտնում է հետևյալը.
1. Նախագիծ 1-ի 1-ին հոդվածով լրացվող 9.2-րդ հոդվածի 7-րդ մասի 4-րդ կետի համաձայն՝ գրասենյակի հիմնական գործառույթներն են՝ իրավախախտման, պատահարի, արտակարգ իրավիճակի կամ դեպքի վայր մեկնած ստորաբաժանումների ծառայողների կողմից արձագանքման ընթացքին, ծառայողների շարժին և ծառայությանը հեռավար կարգով հետևելը, այդ թվում՝ տեխնիկական համակարգերի միջոցով:
Այդ կապակցությամբ առաջարկում ենք հիմնավորմամբ բացահայտել՝ արդյոք առկա են նշված տեխնիկական համակարգերը, եթե ոչ, ապա ներկայացնել դրանց ձեռքբերման համար անհրաժեշտ ֆինանսական ռեսուրսների չափը:
	Ընդունվել է։

	2. Նախագիծ 2-ի 1-ին հոդվածով առաջարկվում է «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 32-րդ հոդվածը լրացնել 2.5-րդ մասով, որի համաձայն՝ լիազոր մարմնի օպերատիվ կառավարման կենտրոնի քաղաքացիական ծառայության պաշտոնների անվանացանկի հաստատման օրվանից հետո՝ վեց ամսվա ընթացքում, այդ պաշտոններում ներքին գործերի նախարարության ոստիկանության ծառայողներին, փրկարար ծառայողներին նշանակելու դեպքում պահպանվում է այդ ծառայողների աշխատավարձը (հիմնական աշխատավարձը, հավելումները, լրավճարները), եթե այն բարձր է տվյալ պաշտոնի համար սահմանված հիմնական աշխատավարձից։ Տվյալ ծառայողի հիմնական աշխատավարձի չափը որոշվում է բազային աշխատավարձի և սույն օրենքի 9-րդ հավելվածով սահմանված՝ այդ պաշտոնի ենթախմբի սանդղակում նրա համապատասխանաբար ոստիկանության ծառայության, փրկարար ծառայության ստաժին համապատասխանող մակարդակի գործակցի արտադրյալով։
Հարկ ենք համարում նշել, որ նշված ձևակերպման 2-րդ նախադասության բովանդակությունից պարզ չէ, թե որ դեպքերի մասով է այդ դրույթը նախատեսված՝ Նախարարության ոստիկանության կամ փրկարարական ծառայության պաշտոն զբաղեցնողին քաղաղաքացիական ծառայողի պաշտոնի նշանակելու (տարբերակ 1), թե՝ մնացած այլ դեպքերի (տարբերակ 2) համար:
Միաժամանակ, նկատի ունենալով, որ նախագծերի փաթեթով նախատեսվում է Նախարարության երկու ստորաբաժանումների միավորում, առաջարկում ենք հարցը դիտարկել ռեսուրսների օպտիմալացման համատեքստում և հնարավոր տնտեսումների վերաբերյալ ևս տեղեկատվություն ներկայացնել հիմնավորման մեջ:
	Չի ընդունվել։
«Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագիծը մշակվել է՝ հաշվի առնելով «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի 19-րդ հոդվածի 7-րդ մասի կարգավորումները, որի համաձայն՝ համապատասխան մարմնի վերակազմակերպման կամ կառուցվածքային փոփոխության արդյունքում զինվորական, քրեակատարողական, պրոբացիայի կամ փրկարարական ծառայության ծառայողին օրենքով սահմանված կարգով քաղաքացիական ծառայության պաշտոնի նշանակելու դեպքում պահպանվում է զինվորական, քրեակատարողական, պրոբացիայի կամ փրկարարական ծառայության վերջին պաշտոնում համապատասխան ծառայողի համար սահմանված պաշտոնային դրույքաչափի (դրամական ապահովության) և լրավճարի չափը, եթե նոր պաշտոնի համար օրենքով սահմանված կարգով որոշվող պաշտոնային դրույքաչափը ցածր է: Տվյալ պետական ծառայողի հիմնական աշխատավարձի չափը որոշվում է բազային աշխատավարձի և սույն օրենքի 9-րդ հավելվածով սահմանված` այդ պաշտոնի ենթախմբի սանդղակում նրա զինվորական, քրեակատարողական, պրոբացիայի կամ փրկարարական ծառայության ստաժին համապատասխանող մակարդակի գործակցի արտադրյալով: Սույն մասով սահմանված վարձատրության պահպանվող չափի և սույն օրենքով սահմանված կարգով որոշվող հիմնական աշխատավարձի չափի միջև տարբերությունը հաշվարկվում է մինչև այն պահը, երբ տվյալ պետական ծառայողի՝ սույն օրենքով սահմանված կարգով որոշվող հիմնական աշխատավարձի չափը կգերազանցի վարձատրության պահպանված չափը, որն այդ պահին համարվում է նրա հիմնական աշխատավարձը:
Բացի այդ, հարկ է նկատի ունենալ, որ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացում կատարելու մասին» օրենքի նախագծի 1-ին հոդվածով նախատեսվում է միայն հիմնական աշխատավարձի չափի պահպանումը, ինչը չի ենթադրում, որ պահպանված աշխատավարձ ստացող քաղաքացիական ծառայողը պետք է ստանա ներքին գործերի նախարարության ոստիկանության կամ փրկարար ծառայողների համար նախատեսված աշխատավարձ։ Նշված դեպքում քաղաքացիական ծառայողին տրվում է քաղաքացիական ծառայողին հատկացվող աշխատավարձ՝ ոստիկանության կամ փրկարար ծառայողների համար նախատեսված հիմնական աշխատավարձի չափով։ Ուստի, նշված ծառայողների աշխատավարձի չափի և հաշվարկման մեխանիզմների հստակ սահմանման նպատակով նախատեսվել է աշխատավարձի հաշվարկման մեխանիզմը։
Ինչ վերաբերում է ռեսուրսների օպտիմալացմանը, ապա պետք է նկատի ունենալ, որ ՀՀ ներքին գործերի նախարարության երկու ստորաբաժանումների միավորմամբ միավորվում են նաև դրանց գործառույթները։ Ուստի նշված գործառույթների իրականացումը պետք է ապահովվի համապատասխան ռեսուրսներով։ Միաժամանակ, ՀՀ ներքին գործերի նախարարությունը ռեսուրսների օպտիմալացման հարցին կանդրադառնա ՀՀ ներքին գործերի նախարարության օպերատիվ կառավարման գրասենյակի պաշտոնների անվանացանկերի սահմանման ժամանակահատվածում։ 

	14․ ՀՀ առողջապահության նախարարություն
	22․10․2025թ․

	
	ԱԱ/02.2/34288-2025

	Հայտնում եմ, որ Առողջապահության նախարարությունում ուսումնասիրվել են «Ոստիկանության մասին» օրենքում լրացում կատարելու մասին օրենքի և հարակից օրենքների նախագծերը, որոնց վերաբերյալ առաջարկություններ և դիտողություններ չկան:
Միաժամանակ, վերոնշյալ օրենքների նախագծերի հիմնավորման կապակցությամբ տեղեկացնում եմ, որ Հայաստանի Հանրապետության կառավարության 2021 թվականի նոյեմբերի 18-ի N 1902-Լ որոշման հավելված 1-ի 26․1-րդ կետի համաձայն՝ ՀՀ առողջապահության նախարարի 2022 թվականի նոյեմբերի 29-ի N 5491-Լ հրամանով հաստատվել է շտապ բժշկական օգնության կենտրոնացված ծառայության ներդրման 2022–2025 թվականների ծրագիրը, որի նպատակն է ստեղծել ողջ հանրապետության տարածքում գործող միասնական շտապ օգնության ծառայություն, ինչն իրականացվում է փուլային ձևով: ՀՀ կառավարության 2023 թվականի հուլիսի 06-ի N 1121-Ա որոշմամբ «Գյումրու շտապ բուժական օգնության կայան» փակ բաժնետիրական ընկերությունը վերանվանվել է «Հանրապետական շտապ օգնության ծառայություն» փակ բաժնետիրական ընկերություն և նշված կայանի հենքի վրա 2024 թվականի օգոստոսին գործարկել է օպերատիվ կառավարման կենտրոնը (զանգերի կենտրոն), որը որպես 1-03 կանչերի սպասարկման ստորաբաժանում՝ ներկայումս սպասարկում է ՀՀ Շիրակի, Արագածոտնի, Լոռու, Տավուշի, Կոտայքի, Արարատի և Արմավիրի մարզերի բնակչությանը։ Մյուս մարզերի միացման գործընթացը շարունակվում է։ Ծրագրի շրջանակում, մինչև 2026 թվականը, նախատեսվում է «Հանրապետական շտապ օգնության ծառայություն» փակ բաժնետիրական ընկերության զանգերի ընդունման գործընթացի ամբողջական կենտրոնացում Երևան քաղաքում՝ օպերատիվ կառավարման բաժնի միջոցով:

	Ընդունվել է ի գիտություն։

	15․ ՀՀ վարչապետի աշխատակազմի պետաիրավական վարչություն
	20․11․2025թ․

	
	02/10.19/37730-2025

	1. Նախագծով առաջարկվում է ՆԳՆ կառուցվածքում ստեղծել Օպերատիվ կառավարման գրասենյակ: Մինչդեռ, մեր գնահատմամբ, որևէ կառուցվածքային միավորի վերաբերյալ օրենքների մակարդակով կարգավորումներ նախատեսելը, այն էլ՝ «Ոստիկանության մասին» և «Փրկարար ծառայության մասին» օրենքների շրջանակներում, անհասկանալի է:
	Մասամբ է ընդունվել։
Հաշվի առնելով «Կառավարչական իրավահարաբերությունների կարգավորման մասին» օրենքի 8-րդ հոդվածի 1-ին մասը՝ «Ոստիկանության մասին» օրենքում լրացում կատարելու մասին» և «Փրկարար ծառայության մասին» օրենքում լրացումներ կատարելու մասին» օրենքների նախագծերից հանվել են կարգավորիչ ազդեցություն չունեցող բոլոր դրույթները՝ ըստ էության պահպանելով միայն գործառույթներին վերաբերելի կարգավորումները։ 


	2. «Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծի 2-րդ հոդվածով նախատեսվում է, որ այն ուժի մեջ է մտնելու Օպերատիվ կառավարման գրասենյակի կանոնադրությունն ուժի մեջ մտնելու օրվանից: Մինչդեռ, պարզ չէ, երբ է նախատեսվում գրասենյակի կանոնադրության ընդունումը:
	Ընդունվել է։

	3. Նախագծի նույն հոդվածով նախատեսվում է, որ ՆԳՆ քաղաքացիական ծառայության պաշտոնների անվանացանկում փոփոխություն կատարելուց հետո՝ վեց ամսվա ընթացքում, քաղաքացիական ծառայության այդ պաշտոնները զբաղեցվելու են փոխվարչապետի 2023 թվականի ապրիլի 18-ի «Հայաստանի Հանրապետության ներքին գործերի նախարարության քաղաքացիական ծառայության պաշտոններում նշանակելու դեպքում թեկնածուի հետ հարցազրույցի անցկացման կարգը սահմանելու մասին» թիվ 288-Ա որոշմամբ սահմանված կարգով: Մինչդեռ, հարկ է նկատել, որ վերոնշված որոշման ընդունման համար իրավական հիմք հանդիսացած օրենքի համապատասխան դրույթը, ըստ էության, ուղղված է եղել անցումային կարգավորման նախատեսմանը՝ հաշվի առնելով այդ նորմի գործողության համար սահմանված վեցամսյա ժամկետը: Հետևաբար, ժամկետային առումով իրեն սպառած կարգավորումներով առաջնորդվելը, մեր գնահատմամբ, խնդրահարույց է:
	Ընդունվել է։

	16․ ՀՀ վարչապետի աշխատակազմի կադրերի և անձնակազմի կառավարման վարչություն
	20․11․2025թ․

	
	02/10.19/37730-2025

	1.Նախագծերի փաթեթին կից ներկայացված հիմնավորման համաձայն՝ Նախագծերով նախատեսվում է Հայաստանի Հանրապետության ներքին գործերի նախարարության կազմում Օպերատիվ կառավարման գրասենյակի (այսուհետ՝ Գրասենյակ) ստեղծում՝ Ոստիկանության օպերատիվ կառավարման կենտրոնի և Փրկարար ծառայության ճգնաժամային կառավարման ազգային կենտրոնի միավորման հիման վրա։ Միևնույն ժամանակ «Ոստիկանության մասին» օրենքում լրացում կատարելու մասին» օրենքի նախագծի 1-ին հոդվածով Գրասենյակին վերապահվում են հետևյալ գործառույթները՝ իրավախախտումների, արտակարգ իրավիճակների կամ պատահարների վերաբերյալ հեռախոսազանգերի, ինչպես նաև՝ այլ միջոցներով կամ եղանակներով ստացվող տեղեկությունների ընդունումը, գրանցումը, դասակարգումը, համապատասխան խորհրդատվության տրամադրումը, նշված տեղեկությունների՝ ըստ ենթակայության փոխանցումը, իսկ անհրաժեշտության դեպքում՝ օպերատիվ արձագանքի ապահովումը, իրավախախտման, արտակարգ իրավիճակի կամ պատահարի վայր մեկնած ծառայողներին անհրաժեշտ տեղեկությունների և կողմնորոշիչ տվյալների տրամադրումը, արտակարգ իրավիճակների առաջացման (դրա սպառնալիքի) դեպքում, ինչպես նաև բնակչության պաշտպանության և քաղաքացիական պաշտպանության միջոցառումների անցկացման ժամանակ բնակչության ազդարարման կազմակերպումը և այլն: Այս առումով հարկ են համարում անդրադառնալ «Կառավարչական իրավահարաբերությունների կարգավորման մասին» օրենքի (այսուհետ՝ Օրենք) 8-րդ հոդվածի 1-ին մասին, որի համաձայն՝ Գրասենյակը օրենքով սահմանված դեպքերում և կարգով իրականացնում է պետական կառավարման և (կամ) պետական քաղաքականության առանձին բնագավառի գործառույթներ (այդ թվում՝ վերահսկողական, պետական ծառայությունների մատուցման) կամ ընդունում է արտաքին ներգործության ակտեր, ունի ինքնուրույն, հստակ ձևակերպված սպառիչ խնդիրներ և նպատակներ, պատասխանատու է այդ խնդիրների իրականացման համար։
Նախագծային և օրենսդրական կարգավորումերի համադրությունից պարզ է դառնում, որ Գրասենյակի կարգավիճակը չի համապատասխանում Օրենքով գրասենյակի կարգավիճակին վերապահված հատկանիշներին, քանի որ նախագծով Գրասենյակին վերապահվող գործառույթները առավելապես աջակցող բնույթի են և ըստ էության չեն ընդգծում Գրասենյակի ինքնուրույն կարգավիճակը:
	1․ Չի ընդունվել։
Նախ հարկ է նկատել, որ «Կառավարչական իրավահարաբերությունների կարգավորման մասին» օրենքի 8-րդ հոդվածի 1-ին մասից ուղղակիորեն հետևում է, որ որևէ միավոր գրասենյակ բնորոշվելու համար օրենսդիրը նախատեսել է, ըստ էության, 3 պայման, որոնցից առնվազն մեկի առկայությունը բավարար է՝ գրասենյակի ստեղծման թույլատրելիության շեմը հաղթահարված համարելու համար։ 
Ընդ որում, «Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծով ներքին գործերի նախարարությանը վերապահված գործունեության հիմնական ոլորտների շարքում լրացվում է իրավախախտումների, արտակարգ իրավիճակների կամ պատահարների վերաբերյալ տեղեկությունների ընդունման և օպերատիվ արձագանքի ապահովման ոլորտը, ինչի հաշվառմամբ՝ նշված ոլորտը հանդիսանում է կառավարության առանձին քաղաքականության մշակման ոլորտ։
Ինչ վերաբերում է «աջակցող գործառույթ» բնորոշմանը, ապա պետք է նկատի ունենալ, որ իրավախախտումների, արտակարգ իրավիճակների կամ պատահարների վերաբերյալ տեղեկությունների ընդունումը և օպերատիվ արձագանքումն ինքնին  պետական մարմնին վերապահված առանձին գործառույթ է։ Ուստի «աջակցող գործառույթ» բնորոշումը, մեր դիտարկմամբ, արդարացված չէ։  
Համադրելով Նախագծային և օրենսդրական կարգավորումները՝ գտնում ենք, որ Գրասենյակի կարգավիճակը համապատասխանում է Օրենքով գրասենյակի կարգավիճակին վերապահված հատկանիշներին։
Ինչ վերաբերում է դիրքորոշմանն առ այն, որ «(․․․․) չեն ընդգծում Գրասենյակի ինքնուրույն կարգավիճակը», հարկ է ընդգծել, որ որևէ օրենքով գրասենյակի ինքնուրույնության մասին որևէ պահանջ առկա չէ։ «Կառավարչական իրավահարաբերությունների կարգավորման մասին» օրենքի 8-րդ հոդվածի 1-ին մասի կարգավորիչ նշանակությունը վերաբերում է ոչ թե գրասենյակի կարգավիճակային ինքնուրույնությանը՝ այլ ինքնուրույն խնդիրների և նպատակների առկայությանը։ Ավելին, վերոնշյալ օրենքի 10-րդ հոդվածի 2-րդ մասի կարգավորումը, ըստ որի՝ պետական մարմնի ղեկավարին անմիջական հաշվետու է, ի թիվս այլոց, նաև՝ գրասենյակի ղեկավարը, նույնպես վկայում է, որ գրասենյակն ինքնուրույնությամբ օժտված միավոր չէ։

	2. «Կառավարության կառուցվածքի և գործունեության մասին» օրենքում լրացում կատարելու մասին օրենքի նախագծի (այսուհետ՝ Նախագիծ) անցումային դրույթները պատշաճորեն չեն ապահովում գրասենյակ ստեղծելու իրավական կառուցակարգերը; Մասնավորապես՝ Նախագծի 2-րդ հոդվածի 
1) 1-ին մասին համաձայն՝ սույն օրենքն ուժի մեջ է մտնում ներքին գործերի նախարարության օպերատիվ կառավարման գրասենյակի կանոնադրությունն ուժի մեջ մտնելու օրվանից: Առաջարկում ենք վերանայել օրենքի ուժի մեջ մտնելու ժամկետը կանոնադրության ուժի մեջ մտնելու ժամկետի հետ կապելու կարգավորումը, քանի որ ենթաօրենսդրական ակտն ընդունման համար պետք է հիմք հանդիսանա օրենսդրական ակտը, ուստի անհրաժեշտ է նախատեսել նախագծի ուժի մեջ մտնելու հստակ ժամկետ: Բացի այդ նախագծով բացահայտված չէ, թե երբ է ուժի մեջ մտնում Գրասենյակի կանոնադրությունը:
	





1) Ընդունվել է։


	2) 2-րդ մասի համաձայն՝ սույն օրենքն ուժի մեջ մտնելուց հետո՝ 2 ամսվա ընթացքում, ներքին գործերի նախարարության, ոստիկանության և փրկարար ծառայության կանոնադրություններում կատարվում են փոփոխություններ, որոնք ուժի մեջ մտնելու օրվանից ոստիկանության օպերատիվ կառավարման կենտրոնը և փրկարար ծառայության ճգնաժամային կառավարման ազգային կենտրոնը գործում են ներքին գործերի նախարարության կազմում՝ որպես օպերատիվ կառավարման գրասենյակ: Այսինքն՝ ստացվում է, որ ներքին գործերի նախարարության, ոստիկանության և փրկարար ծառայության կանոնադրություններում համապատասխան փոփոխություններ կատարվելու են Գրասենյակի կանոնադրությունը ուժի մեջ մտնելուց հետո 2 ամսվա ընթացքում, մինչդեռ գործառույթների իրավական և փաստական շարունակականությունն ապահովելու համար, գտնում ենք, որ նշված փոփոխությունները անհրաժեշտ է իրականացնել զուգահեռ և ըստ այդմ համապատասխան կանոնադրությունների համար նախատեսել ուժի մեջ մտնելու նույնական ժամկետներ: Բացի այդ խնդրահարույց է նաև կառուցվածքային փոփոխություն կատարելու եղանակը, քանի որ առաջարկվում է Ոստիկանության օպերատիվ կառավարման կենտրոնի և Փրկարար ծառայության ճգնաժամային կառավարման ազգային կենտրոնի միավորման հիման վրա ներքին գործերի նախարարության կազմում ստեղծել օպերատիվ կառավարման գրասենյակ, մինչդեռ Օրենքի 21-րդ հոդվածի 1-ին մասի համաձայն՝ պետական մարմնի կառուցվածքային փոփոխությունն իրականացվում է տվյալ մարմնի կառուցվածքային ստորաբաժանումների ստեղծման,  միաձուլման, միացման, առանձնացման, բաժանման, վերակազմավորման կամ կառուցվածքային ստորաբաժանման գործունեության դադարեցման եղանակներով, հետևաբար տարբեր մարմինների կառուցվածքային ստորաբաժանումների միավորման արդյունքում չի կարող մեկ այլ մարմնի կառուցվածքում ստեղծվել նոր կառուցվածքային ստորաբաժանում:
	2) Ընդունվել է։


	3) 3-րդ մասի համաձայն՝ սույն օրենքի ընդունմամբ պայմանավորված՝ ներքին գործերի նախարարության քաղաքացիական ծառայության պաշտոնների անվանացանկում փոփոխություն կատարելուց հետո՝ վեց ամսվա ընթացքում, քաղաքացիական ծառայության այդ պաշտոնները զբաղեցվում են Հայաստանի Հանրապետության փոխվարչապետի 2023 թվականի ապրիլի 18-ի «Հայաստանի Հանրապետության ներքին գործերի նախարարության քաղաքացիական ծառայության պաշտոններում նշանակելու դեպքում թեկնածուի հետ հարցազրույցի անցկացման կարգը սահմանելու մասին» N 288-Ա որոշմամբ սահմանված կարգով: Վերոնշյալի կապակցությամբ հարկ է փաստել, որ հաշվի առնելով նշված որոշման լիազորող նորմը («Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» 2022 թվականի դեկտեմբերի 16-ի ՀՕ-457-Ն օրենքի 4-րդ հոդվածի 9-րդ մաս) ակնհայտ է դառնում, որ նշված որոշումը ընդունվել է Ներքին գործերի նախարարության ձևավորման անցումային գործընթացն ապահովելու համար և հետևաբար, հիմք ընդունելով «Նորմատիվ իրավական ակտերի մասին» օրենքի 37-րդ հոդվածի 2-րդ մասը, նշված որոշումը այս դեպքի համար չի կարող կիրառվել:
	3) Ընդունվել է։


	17․ ՀՀ վարչապետի աշխատակազմի քաղաքացիական ծառայության գրասենյակ
	20․11․2025թ․

	
	02/10.19/37730-2025

	«Ոստիկանության մասին» օրենքում լրացում կատարելու մասին» օրենքի նախագծի (այսուհետ՝ Նախագիծ) և հարակից օրենքների նախագծերի փաթեթի (այսուհետ՝ Փաթեթ) վերաբերյալ Վարչապետի աշխատակազմի քաղաքացիական ծառայության գրասենյակի (այսուհետ՝ Գրասենյակ) կողմից ներկայացված դիտարկումներից թեև ամփոփաթերթում նշված է, որ ընդունվել են, սակայն Գրասենյակի կողմից ներկայացված մտահոգությունները չեն չեզոքացվել, փաստացի չեն իրացվել և շարունակում են մնալ արդիական։ 
Մասնավորապես, Նախագծի 1-ին հոդվածով առաջարկվում է «Ոստիկանության մասին» օրենքում կատարել լրացում, որի համաձայն՝ Ներքին գործերի նախարարության կազմում ստեղծվում է օպերատիվ կառավարման Գրասենյակ։ Նշված հոդվածի համաձայն՝ Գրասենյակն իրականացնելու է իրավախախտումների, արտակարգ իրավիճակների կամ պատահարների վերաբերյալ հեռախոսազանգերի, ինչպես նաև՝ այլ միջոցներով կամ եղանակներով ստացվող տեղեկությունների ընդունումը, գրանցումը, դասակարգումը, համապատասխան խորհրդատվության տրամադրումը և դրանից բխող հետագա այլ գործառույթներ։
Առաջարկվող կարգավորումը վերլուծելիս հարկ ենք համարում այն համադրել «Կառավարչական իրավահարաբերությունների կարգավորման մասին» օրենքի (այսուհետ՝ Օրենք) 8-րդ հոդվածի 1-ին մասի դրույթների հետ։ Նշված հոդվածը սահմանում է, որ Գրասենյակը օրենքով սահմանված դեպքերում և կարգով իրականացնում է պետական կառավարման և (կամ) պետական քաղաքականության առանձին բնագավառի գործառույթներ (այդ թվում՝ վերահսկողական, պետական ծառայությունների մատուցման) կամ ընդունում է արտաքին ներգործության ակտեր, ունի ինքնուրույն, հստակ ձևակերպված սպառիչ խնդիրներ և նպատակներ, պատասխանատու է այդ խնդիրների իրականացման համար։
Այս դրույթից բխում է, որ Գրասենյակի իրավական կառուցվածքը ենթադրում է ինքնուրույն վարչական միավոր, որը պետք է ունենա հստակ իրավական կարգավիճակ, սահմանված խնդիրների շրջանակ, գործառույթների իրականացում ոչ միայն օժանդակ կամ տեխնիկական, այլ հիմնական քաղաքական կամ վարչական բնույթի, ինչպես նաև որոշումներ ընդունելու իրավասություն (օրինակ՝ արտաքին ներգործության ակտերի տեսքով)։ Մինչդեռ Նախագծում սահմանվող Գրասենյակի գործառույթներն իրենց բնույթով առավել օժանդակ, տեղեկատվական կամ փոխանցող բնույթի են և չեն պարունակում ինքնուրույն կառավարչական լիազորությունների հատկանիշներ։ Այս իրավիճակում կարելի է եզրակացնել, որ առաջարկվող Գրասենյակի կազմակերպաիրավական կարգավիճակը չի համապատասխանում «Կառավարչական իրավահարաբերությունների մասին» օրենքի պահանջներին։ 
Հետևաբար, Նախագծով նախատեսվող Գրասենյակի գործառույթները, թեև կարող են ունենալ կարևոր օպերատիվ նշանակություն, սակայն իրավական առումով չեն համապատասխանում այն պահանջներին, որոնք Օրենքով սահմանված են գրասենյակների համար։
	1․ Չի ընդունվել։
Նախ հարկ է նկատել, որ «Կառավարչական իրավահարաբերությունների կարգավորման մասին» օրենքի 8-րդ հոդվածի 1-ին մասից ուղղակիորեն հետևում է, որ որևէ միավոր գրասենյակ բնորոշվելու համար օրենսդիրը նախատեսել է, ըստ էության, 3 պայման, որոնցից առնվազն մեկի առկայությունը բավարար է՝ գրասենյակի ստեղծման թույլատրելիության շեմը հաղթահարված համարելու համար։ 
Ընդ որում, «Կառավարության կառուցվածքի և գործունեության մասին» օրենքում լրացում կատարելու մասին» օրենքի նախագծով ներքին գործերի նախարարությանը վերապահված գործունեության հիմնական ոլորտների շարքում լրացվում է իրավախախտումների, արտակարգ իրավիճակների կամ պատահարների վերաբերյալ տեղեկությունների ընդունման և օպերատիվ արձագանքի ապահովման ոլորտը, ինչի հաշվառմամբ՝ նշված ոլորտը հանդիսանում է կառավարության առանձին քաղաքականության մշակման ոլորտ։
Ինչ վերաբերում է «օժանդակ կամ տեխնիկական» բնորոշմանը, ապա պետք է նկատի ունենալ, որ իրավախախտումների, արտակարգ իրավիճակների կամ պատահարների վերաբերյալ տեղեկությունների ընդունումը և օպերատիվ արձագանքումն ինքնին  պետական մարմնին վերապահված առանձին գործառույթ է։ Ուստի «օժանդակ կամ տեխնիկական» բնորոշումը, մեր դիտարկմամբ, արդարացված չէ։  
Համադրելով Նախագծային և օրենսդրական կարգավորումերը՝ գտնում ենք, որ Գրասենյակի կարգավիճակը համապատասխանում է Օրենքով գրասենյակի կարգավիճակին վերապահված հատկանիշներին։
Ինչ վերաբերում է դիրքորոշմանն առ այն, որ «(․․․․) Գրասենյակի իրավական կառուցվածքը ենթադրում է ինքնուրույն վարչական միավոր», հարկ է ընդգծել, որ որևէ օրենքով գրասենյակի ինքնուրույնության մասին որևէ պահանջ առկա չէ։ «Կառավարչական իրավահարաբերությունների կարգավորման մասին» օրենքի 8-րդ հոդվածի 1-ին մասի կարգավորիչ նշանակությունը վերաբերում է ոչ թե գրասենյակի կարգավիճակային ինքնուրույնությանը՝ այլ ինքնուրույն խնդիրների և նպատակների առկայությանը։ Ավելին, վերոնշյալ օրենքի 10-րդ հոդվածի 2-րդ մասի կարգավորումը, ըստ որի՝ պետական մարմնի ղեկավարին անմիջական հաշվետու է, ի թիվս այլոց, նաև՝ գրասենյակի ղեկավարը, նույնպես վկայում է, որ գրասենյակն ինքնուրույնությամբ օժտված միավոր չէ։

	Միաժամանակ հայտնում ենք, որ Փաթեթին կից ներկայացված հիմնավորման (այսուհետ՝ Հիմնավորում) համաձայն՝ Նախագծերի փաթեթով նախատեսվում է Հայաստանի Հանրապետության ներքին գործերի նախարարության կազմում Օպերատիվ կառավարման գրասենյակի ստեղծում՝ Ոստիկանության օպերատիվ կառավարման կենտրոնի և Փրկարար ծառայության ճգնաժամային կառավարման ազգային կենտրոնի միավորման հիման վրա։
         Սակայն Փաթեթով առաջարկվող կարգավորումների վերլուծությունից պարզ է դառնում, որ նախատեսվում է Ներքին գործերի նախարարության կազմում ստեղծել Գրասենյակ՝ ընդ որում վերջինիս ստեղծումը սահմանելով երկու տարբեր օրենքներով։ 
        Այս կապակցությամբ հարկ ենք համարում անդրադառնալ Օրենքի 21-րդ հոդվածի 1-ին մասին, որի համաձայն՝ պետական մարմնի կառուցվածքային փոփոխությունն իրականացվում է տվյալ մարմնի կառուցվածքային ստորաբաժանումների ստեղծման, միաձուլման, միացման, առանձնացման, բաժանման, վերակազմավորման կամ կառուցվածքային ստորաբաժանման գործունեության դադարեցման եղանակներով: 
        Ամփոփելով վերոգրյալը՝ հայտնում ենք, որ Փաթեթը և Հիմնավորումն ունեն վերանայման և լրամշակման անհրաժեշտություն։
	Ընդունվել է։




ՀՀ ներքին գործերի նախարարություն
